
蔡葉行

作者：楊維楨　元末明初

本作品收錄於《列朝詩集/甲前07》

:刺佞幸臣蔡文、葉德。張氏亡國由大弟，致此實由二佞。丁未春，二佞伏誅於臺城，風

乾其尸於秤刑者一月。

君不見

偽吳兄弟四六七，十年強兵富金穀。

大兄垂旒不下堂，小弟秉鈞獨當國。

山陰蔡藥師，雲陽葉星卜，

朝坐白玉堂，暮宿黃金屋。

文不談周召，武不論頗牧。

機務托腹心，邊策憑耳目。

弄臣什什引膝前，骨鯁孤孤內囚牿。

去年東臺殺普化，今年南垣殺鐵木。

鳳陵剖棺取含珠，鯨海刮商劫沉玉。

蔡葉行

粥官隨地進妖艷，籠貨無時滿坑谷。

西風卷地來六郡，下披竹朽索不御。

六馬奔腐木，郍支五樓覆。

大越先罪魁，餘殃盡孥戮。

寄謝悠悠佞幸兒，福不盈眥禍連族。

何如吳門市賣藥賣卜，餓死亦足。

此作品在全世界都属于公有领域，因为作者逝世已经超过100年，且作品于1931年1月1日

之前出版。

